
"MITIQARI

MUMUJADGED DAD

MITI QARIre papia gizec baju ware jujumbenen irec 3ape keczinuc
raekicne: “Wofun Jesu Kristo Ere Miti Qari 3i”. Papia irec 3ane bembenne
muengpenen ine “Miti Qaricne” me “MITI QARI”.

Miti Qari mannao papia keczinuc qarenkekicne forakac:

1. Jesure Binebian jahec a jahec.

2. Aposolo janere Binan.

3. Mitire fupgne papia 21.

4. Bararun Dan.

Papia i sasawa qaturepene 27 ekac. Jesure Binebian i nic keczinuc jane
garenkembin: Mataio, Mareko, Luka & Johane. Aposolo janere Binan i
Lukazi garenkewec, & Mitire Fupne papia i Paulozi bocjaha garenkeme
mitinic gacne jane wac 3uhuckera qarenkembip. Bararupg Dan i ine aposolo
Johanezi garenkewec.

Papia 3anene MITI QARI mukicne i fupnehec. Nifec Miti Ranqane fokacte
nifec Miti Qaricne muengopenen hacne. Miti Ranqanere funne i Tiri Papia
Qizec 3i fufupkenao mukicnere ira honenzepien, & Miti Qarire funne ine 3i
piticne muburockepe mananan. Miti Rangane i juwicnao jamban Anutuzi
Israe nic janehec 3a3zafic ewecte fuawec. Miti Qaricne izi ine juku 3ahec
Jesu Kristo e méarenko waharad marennic nanacne okacne hamohuc kinte
aka bararieme’ Anutuhec 3a3afic qaricne fuawecte fuawec. Anutu e damen
ira hacne marepnic sasawa nanacnehec 3azafic ewec i 333afic fari fideten-
ne, eme marennic nanacne guruo bibiante hata fuawec. Ehame 3a3afic
qaricnere mangnao Jesu Kristore kikefunfac nanac dan fari gizecne bajuhuc
sambante 3azawie gie bahuc juengopenen. Irec 3azafic qaricne izi 3a3zafic
fari biap ekac. A 3azafic irec dan sasawa, Miti Qario hacne fonarekac, izi
babapian dan farine efarekac.

Eme MITI QARI hacne i mitinic wenizia qarepkembin? Erd funne
weninucte, & nic weni jane wosehuc weniguc enzepien muhuc garenkem-
bin? Eme irec qarenkepie dan hatane & birine & funqizecne & fari ombanne
weni weninuc jaha fuawec forakac? Irec funne mananante hacne mumu3zawe
dan 3izi fuakac. Dan 3izi hata hezawe-nareme Miti Qario dan forakac i
hawarine fua tdcneme hone-hamonzepenen.

MITI QARI irec papia sasawa i aposolo a mitinic gacne jane garenkem-
bin. Erd i Jesuzi marenko janehec juha biac mi embin, aricne. Erad Jesuzi
sambanko fehuc Tiri Maro rae-jareme miti gie fupkehuc qaqaren gie i wac
biac mi fupkembin. Jane gqanan miti miczi murahuc juku 3ahec
garenkembin. Erd Jesure binan sawa macne, miti fari gizecnere mumu-

jangen dan, mitio jujure mumutdc dan, upsawan a muketen dan era

1348



hd

findandan i Marore qafenko qarenke-farembin. Qaqaren ine Jesu e marenko
juha bajapehuc jumbin nicguru i japeraonec gacnezi qarepkehapie gie bapa
nic agofac-jenic gacne moc moczi bafic-jopahuc qarenkembin wagc,

_MITI QARI fari wambunne & irec papia gizec minecgac bajungopenen i
aposolo & babaficfac-jenic jane Jesure binan & miti fugne qéarenkepie izia
mi fuawec. Jane papia-jenic sasawa buc buc gérepkerd opé ruac guru ’
janerao raepie rame jane inuc jaha papia buc buc bajuhuc tutuman-jenicko
a mitificko wose jumbien. Ehuc papia mocwac basaweninte opa ruac jane
gaqarery gie sako bara papia bocjaha hae sac raepie rafarewec. Eme papia
moc ranqankeme me suckeme honerd papia qéaricnao gérenke jumbien
wac. Iguc ehuc juhapie aposolo jane papia garenkembirn irec akehoc-ticne
bocjaha fuara fowec.

Miti Qarire ipuc epie han bame mitinic gacne 3ahec fuara jumbin jane
mitire fupne papia gacne 3uhuckera garepkembin wac. Méac janere papiazi
aposolo jane garenkembin irec sac mi ewec. Ipuc fuame miti qagazu gacne
jane fupkerad papia sasawa mana wosac ehuc batac bambin. Keczinpuc
muhuc inpuc embin: DAan wenizi miti farine ekac, & dan wenizi nic
mamanaonec fuawec. Jane ipuc muhuc papia sasawa mana wosaerad
aposolo & babaficfac-jenic jane garegkembin irec farine muhuc i sawa
tutumanko a mitificko wose manac eninte mupankembin. Gie i jara 100-200
damen nonden ira funkerd bambin. Mac damen ira Mataio, Mareko, Luka,
Johane & Paulore papia sasawa erd Johanere miti fupne | & Petorore papia
| irec sawa Anuture dan mumbin. Papia gacne ine juku 3ahec sawa
zuhuckembin. Miti papia fupkerd gaturembin damen ira “Miti Qari” 3ane
inuc fuawec. Juwicnao irec qaqahac 3ane mi muhuc mac keczinuc sawa
mujumbien: Aposolo janere dan me Binebian. 3i ine funkerd “MITI gARI”,
Inlisdanko “Niu Testamen”, ipuc mumbin. :

Jesure kikefun farine jane zinuc hacne mana tarambin: Aposolo jane
Jesure Binebian a mitire funne garenkepie tarawec. Irec faicnao miti furune
moc 3uhuckera fufua i mi fokac. Jape inuc mana tarard 3iguc mumbin:
Aposolo jane Jesure Binebian a mitire funne qarenkembin izi mocjaha
fonareha nane ira mana utuckehuc mana tarard manke junzepenen. Ehuc i
sawa muratiehuc musawepene han bame pic jage manahuc biankera
bajunzepien. Jane iguc muhuc aposolo & babaficfac-jenic miti papia
qarenkembin i sawa fosanankeocte manasuhuc qaturepie Miti Qari irec
papia gizec fuawec hacne. Gie i jara 200-400 damen nonden ira bakicne.

Nifec ine keczinpuc mananzepenen: Aposolo jane meféri-jepiczi qaren-
kembin papia i jamban mocwéac mi fokac, i marac jaha jamban rangankera
omaewec. Aposolo & babaficfac-jegic jape miti papia Grikdanko garenke-
-farembin. Ehuc gan ruke & dan qizecne tamiric 3uzuhuc jaha qgarenke-
-farembin. Gan ruke wiac i miti gagazu zahec jumbin jane rae-farembin.
Ehame aposolo tucfac-jenic jane aposolo janere papia basaweninte papia
qaricnao Grikdanko jaha garepkembin. Eme miti papia i maren gacnao han
bame 3ahec Romadanko & Aigita danko & Siria danko erd dan forakac sac
‘batikie-farembin.

Eme miti papia ranqane jamban, marac jaha mezi qarepkekicne i
janeraonec 4 ira me ira sonkepie sifuckeme mac fowarehuc juha juku 3ahec
jamban mocwéac bafuakicne. Eme papia wiac izi hacne miti gagazu gacne
hobetenne & nengoc nesin nejarehame batinnehuc papia qaricnao Grikdan-

ko jaha mocwac qéarepke-farembi. Eme minecgac papia irechec honehuc
dap forakac sac batikieengopien. A napac Miti Qari dannanecko garenke-
kicne fokac i inuc jaha Grikdankonec honehuc batikiekicne bajungopener.

Miti Qari dannanecko funkera fuawec ine jara damen 1919 ira. Damen ira
hacne Lukazi Jesure Bipebian qarepkewec i mecne, era Tesalonike nlc
japere papia t & 1l i maméac dannanecko bétikiepie fuawec. A MITI QARI irec
papia qizec jamban ine jara dameqn 1938 ira furu jaha Katedanko batikiepie
fuawec.

